
Randi Jacobsen

Punktum er nú sett í máli­
num um fyrrverandi nevnd­
arlimin, sum í gjøgnum 
longri tíð framdi svik móti 
Havnar Róðrarfelag og tømdi 
eina bankabók hjá felagnum 
við yvir 232.000 krónum á.

Í juli 2007 dømdi Føroya 
rættur hann at gjalda Havnar 
Róðrarfelag peningin aftur. 
Hann varð eisini dømdur 
treytaða fongsulsrevsing og 
samfelagstænastu.

Hóast maðurin bedýraði 
í Føroya rætti, at hann var 
ósekur, tók hann við dómi­
num, men hann góðtók ikki 
upphæddina, og soleiðis 
endaði málið í Eystara lands­
rætti.

Havnar Róðrarfelag hev­
ur ikki fingið eina krónu.

Eystari landsrættur 

hevði latið mannin vit, at 
tá ið málið kom fyri í lands­
rættinum, skuldi hann hava 
advokat við sær.

Rættarfundurin var ásett­
ur til mánadagin í hesi viku­
ni, men maðurin møtti ikki 
og ei heldur nakar advokatur 
fyri hann.

Landsrætturin avgjørdi tí 
at vísa málið frá sær.

Havnar Róðrarfelag hev­
ur smáar vónir um at fáa 
peningin aftur, men skuldin 
hjá manninum verður hang­
andi í 20 ár. Skuldi tað hent, 
at maðurin verður fíggjarliga 
betur fyri, hevur Havnar 
Róðrarfelag møguleikan at 
reisa krav móti manninum.

Eystari landsrættur stað­
festi í dag, at fyrrverandi 
nevndarlimur í Havnar 
Róðrafelag ikki fær minkað 
um skuldina, hann stendur 

til at hava móti Havnar 
Róðrarfelag.

Orsøkin var, at hann ikki 
møtti í landsrættinum til dag 
og heldur ikki sendi nakran 
advokat fyri seg, sum honum 
var álagt.

Maðurin varð fyri fimm 
árum síðan meldaður fyri 
svik móti Havnar Róðrar­
felag. Málið kom fyri Føroya 
rætt, sum dømdi mannin at 
gjalda góðar 232.000 krónur 
aftur til Havnar Róðrarfelag.

Hann tók við dóminum, 
men legði málið fyri lands­
rættin við kravi um at fáa 
upphæddina lækkaða.

Men tá iðhann ikki møtti 
í rættinum í dag, vísti lands­
rætturin málið frá sær. Tann 
dómurin verður sagdur 
mikudagin.

Jørðin verður heitari og 
heitari, og hetta hevur mill­
um annað við sær, at ísurin 
á Norðpólinum bráðnar 
skjótt.

Granskarar um allan 
heim klóra sær í høvdinum 
og koma við alskyns upp­
skotum um, hvat gerast 
kann fyri at steðga vaksandi 
hitanum. Summi uppskot 
eru so sum so.

Stephen Salter eitur 
ein granskari á Edinburgh 
University. Á ein fundi við 
bretskar tinglimir hev­
ur hann mælt til, at torn 
verða bygd, og hesi torn 

skulu spræna sjógv út í 
atmosferuna, skrivar viden­
skab.dk

Hugsan hansara er at 
fáa sjógvin at spreiða seg so 
nógv, at teir smáu droparnir 
gera pinkalítlar kjarnir. Hes­
ar kjarnur skulu gera skýgg­
ini tættari og hvítari, so tær 
kasta meira sólorku út aftur 
í luftrúmið.

Stephen Salter heldur, at 
tornini skulu standa norð­
arliga á hálvkúluni, har nóg 
mikið er av landjørð og luft.

Hann mælir til at byggja 
slík torn í Beringsstrætinum 
millum Russland og Alaska. 
Hin møguleikin er Føroyar.

Granskarin metir, at 

neyðugt verður at byggja 
100 torn.

Eigil Kaas, professari á 
Niels Bohr stovninum á uni­
versitetinum í Keypmanna­
havn heldur lítið um hetta 
uppskot. Vatndroparnir 
høvdu bara dampað, sigur 
hann.

- Í Føroyum er so nógvur 
stormur, regn og sjórok, 
smáir vatndropar, sum 
verða tveittir upp í luftina 
av aldum og vindi. Teir ferð­
ast runt uppi í luftini, sigur 
Eigil Kaas, sum heldur upp­
skotið hjá bretska granskar­
anum ljóða gagg.

Fyrst í juni fer rætturin í 
Horsens í Danmark undir at 
viðgera eitt sera umfatandi 
revsimál.

Høvuðspersónurn í he­
sum máli er Jan Allan Müll­
er, sum var stjóri í Injector 
Trawldoors, og skuldset­
ingarnar móti honum eru 
nógvar, 18 í tali.

Tað var eftir at Injector 
Trawldoors var farin av 
knóranum, at bústjórin kom 
eftir, at alt ikki hevði ruggað 
rætt í fyritøkuni. 10. juni 2010 
meldaði bústjórin Jan Allan 
Müller og bókhaldaran fyri 
at hava framt fíggjarigan 
kriminalitet fyri milliónir.

Seinni í 2010 vórðu skuld­
setingarnar viðkaðar til 
eisini at hava verið framdar 
umvegis føroyska felagið 
FO900 Invest ApS. Hetta 
felagið fór av knóranum í 
fjør.

Jan Allan Müller og makk­
arin verða ákærdir fyri at 
hava svikað fyri næstan átta 
milliónir krónur.

Bókhaldarin er ikki skuld­
settur fyri at hava svikað líka 
nógv sum stjórin.

Í rannsóknarbeiðinum 
hevur politiið ikki funnið 
nakran fjaldan pening, men 
kanningarnar vístu, at peng­
arnir streymaðu út av feløg­
unum til kontur hjá Jan 
Allan Müller.

Jan Østerggard, politi­
advokatur fær ikki út í æsir 
greitt frá skuldsetingunum, 
tí ritið er ikki kunngjørt 
enn fyri teimum skuldsettu. 
Hann sigur tó, at tað snúgva 
seg um fíggjarligan undan­
drátt og skattasvik av serliga 
grovum slag og um skjala­
falsan.

Rætturin í Horsens hevur 
sett sjey dagar av til rættar­
málið, og dómur fellur vænt­
andi fyrt í juli mánaði.

Fær dóm í summar
Í juni skal Jan Allan Müller, fyrrverandi stjóri í lemmavirkinum Injector Trawldoors í Danmark, fyri rættin. 
Hann er skuldsettur fyri fíggjarligan undandrátt, skattasvik og skjalafalsan av serliga grovum slag

Sleppur ikki 
lættari
Ein fyrrverandi nevndarlimur, sum lensaði Havnar 
Róðrarfelag fyri 232.000 krónur, stendur framvegis 
í hesi skuld. Maðurin kravdi upphæddina setta 
niður, men tá ið hvørki hann ella nakar advoaktur 
møtti fyri hann, vísti landsræturin málið frá sær

Uppskot um 
veðurlagstorn 
í Føroyum
Ein bretskur granskari mælir til at byggja 
verðurlagstorn í Føroyum. Tornini skulu spræna sjógv 
út í atmosferuna. Gagg, sigur ein danskur granskari


